
 8 классыште эртыше марий литератур уроклан конспект
Теме: «М.Казаков. Поэтын усталык корныжо. «Онар» почеламут» 

Марий йылме да литератур туныктышо: 

Григорьева Елена Валериановна

Пургыж 20 кече, 2019 ий
[image: image2.emf]Теме: М.Казаков. Поэтын усталык корныжо. «Онар» почеламут.
Цель: «Онар» почеламутын тӱҥ геройжын койыш-шоктышыжым тӱрлӧ шӧрын гыч аклымаш, тудын патыр улмыжым пеҥгыдемдымаш.

Задаче-влак: 

· М.Казаковын илыш корныжым шергалын, калыкшым уло кумылжо дене йӧратен моштымыжым, тудын поянлыкшым арален кодаш тыршымыжым поснак палемдаш;
· Тунемше-влакын тўткылыкыштым пўсемдаш, шымлыме пашам шуктен, каласкален моштымыштым вияндаш;
· Тунемше-влакым шочмо калыкым йӧраташ, тудын ӱшанле патриотшо лийын кушкаш тараташ.

Лектыш:

1. Предметный - йодышлан чын да раш вашмутым пуышаш. Литератур теорий гыч шинчымашым налшаш;

2. Метапредметный – текст содержаний почеш иктешлымашым ыштен моштышаш;

3. Личностный – патыр, уке лиймекшат, калык шӱмыштӧ илаш тӱҥалеш шонымашым умылышаш.
Урокын типше: у шинчымашым налме да проблемный  урок

Эртарыме дидактически йӧн: шымлен кычалмаш, мутланымаш

Частный метод-влак: книгасе текст дене паша, диалог, кластер, «чын» да «шоя» ой, фишбоун, синквейн, кроссворд

Кучылталтше материал: М.Казаковын почеламут сборниклаже; ЛьЯндаковын «Онар» книгаже; В.Юксерн «Марий патыр-влак»; «Латкок марий талешке» сборник; Марий литератур: Визымше класслан учебник-хрестоматий. – Йошкар-Ола: Марий книга савыктыш, 2005. – 176с.
Урокысо паша радам:

1. Классын кумылжо.

2. Оргмомент.

3. Мӧҥгысӧ пашам тергымаш.

4. [image: image3.emf]У темыш пурымаш.

5. У теме дене паша.

6. Иктешлымаш.

7. Мӧҥгысӧ паша.

8. Оценкым шындымаш.

1. Классын кумылжо.
- Поро кече! Шичса. 

    - Айста ончалына, таче урокыш могай кумыл дене толында? 1 слайд
2.  Оргмомент. 

Дежурныйын отчётшо.

3.Мӧҥгысӧ пашам тергымаш.
1. Марий писатель-влакын лӱмышт дене кроссвордым чоҥаш; (Андреев Леонид)
2.Морко кундемысе писатель нерген синквейным сераш; (Михайлов Александр) 2 слайд
3. Морко кундемыште шочын-кушшо ик писательын илыш да усталык корныжо почеш электрон презентацийым ышташ. (Сергеева Екатерина)
4. У темыш пурымаш.

1)Туныктышо: Йоча-влак, те тачысе уроклан моткоч сайын мӧҥгысӧ пашам шуктен толында. Вот молан чуривылышда ялт кечыла шырата улмаш. Те шижда, серыме кроссвордыштыда тӱҥ верым М.Казаков налын шога. Леонид, тый кузе шке кроссвордышкет эн покшеке тиде писательым вераҥденат? 

- Молан манаш гын шукерте огыл тудлан 101 ий теме да лудмаш Морко тоштерыште лудмаш эртаралте, а мый тушто сеҥышыш лектынам.

Туныктышо: Саша, а тый М.Казаков нерген синквейным серен толынат, а моло тунемше-шамыч вес писательым ойыреныт. Мый молан мутым лач тылат пуышым?

- Леонидын кроссвордшылан верч дыр.

Туныктышо: Катя, вот Марина С.Чавайнын илыш корныжо почеш электрон презентацийым ямдылен, а мый тылат мутым пуышым, молан?

- Ала ме таче лач М.Казаковын сылнымут саскажым шымлаш тӱҥалына?  

Туныктышо: Чын, йоча-влак, С.Г.Чавайн марий сылнымутын виян памашшинчажым кычалын муын да почын коден гын, а М.Казаков ты памаш вӱдын сержым шке сылнымут шомаклаж дене тӱрлен. 3 слайд
[image: image4.emf]Таче ме тендан дене, тунемшем-влак, марий сылнымут тӱняшке йолгорным такыртен ончена. Ты йолгорно сылнымут капкашке мемнам шкеак вӱден намия. А тушко пурымеке, тынар шуко писатель да нунын почеламут корнылашт шочмо калыкнан илыш пӱрымашыже, илен эртарыме историй йыжыҥлаж дене мемнам палдарат. 4 слайд
 2)Числа ден темым возымаш 5 слайд
3) Туныктышо: Марий сылнымут тӱняш виктарыме йолгорнына тек тасма гане ярымалтше лиеш. 6 слайд А тидланже урокнан эпиграфше тӱҥ эҥертыш улеш. 7 слайд

Туныктышо: Йоча-влак, урокнан темыже ик семын йоҥга, а эпиграф – йӧршын вес сынанла чучеш. Те кузе шонеда, Шочмо марий калыкнан чонысо порылыкшо, тыныс илышыже кузе мемнан урокнан темыж дене кылым рашемда? 
- Почеламутшо «Онар» маналтешыс.

Туныктышо: Чын, а Онаржым тачысе кече марте те кӧ семын паленда? Айста тидым рашемдашлан ме тендан дене тӱшкан кластерым чоҥен ончалына. Но ончыч мутер поянлыкнам шергалын лектына, кудыжо тендан усталык пашаштыда сай эҥертыш лийын кертеш. 8 слайд. 9 слайд (Тӱшка паша)
5. У теме дене паша.
Туныктышо: М.Казаковын илыш корныж дене мемнам Катя моткоч сайын палдарыш. А ынде ме тендан дене, ӱдыр-рвезе-влак, тӱҥ сомылнам шукташ тӱҥалына, почеламут деке куснена. Тӱҥалтышлан мый тыланда ты сылне почеламут корнылам лудын пуэм. А вара те йоҥгалтареда. А мыйын лудмо татыште шоналтен шинчыза: темылан мом шотлыман да тӱҥ шонымашыжым кузе рашемдыман? Почеламут дене паша.

1. Почеламутым кажныже кок строфа дене сылнын лудын пуа;
Физкультминутко  10 – 11 слайд
2. Почеламутын темыжым палемдымаш;
3. Почеламутын тӱҥ шонымашыжым каласымаш; 
4. Почеламутышто сылнештарыме йӧн-влакым мумаш;
Туныктышо: Кузе шонеда, йоча-влак, М.Казаков молан шке сылнымут корнылажым «Онар» манын лӱмден?
- Молан манаш гын  Онар – 12 марий патыр кокла гычын иктыже. 

Туныктышо: Пешак сай. А ынде айста меат, йоча-влак, тачысе уроклан самырык поэт лийын ончена. Кудо радамже, эн ончыч йомшо мутлам верештеш, лач нунын коклаште «самырык поэт» ончыкылык илышлан негызым налеш. 12-13 слайд (Тӱшка паша)
[image: image5.emf]Туныктышо: Чын. А те кушечын чын вашмутым палышда? 

- (Ик йоча) «Онар» йомакым 5 классыштак лудмо да шарнен кодынам. А шарнеда йоча-влак, мый пытартыш урокыштына каласенам Мыланем тушто поснак чот кугу капан Онар мондалтдыме кышам коден. (Каласкала) (Шкет паша)
- (Вес йоча) А мый кажне ийын Талешке кечылан эртаралтше ончерыште 12 патыр нерген лудам. А Онар нунын кокла гычын иктыже. (Каласкала)

Туныктышо: Пешак сай, йоча-влак, те чыла тидым шарнен кодында гын. Чынак, Онарым ме В. Юксернын йомакысе герой семынат, ик эн кугу патыр гаят, М.Казаковын почеламутшын тӱҥ образше семынат да Л.Яндаковын «Онар» романысе персонаж семынат палышаш улына. А мо нине герой-влакым иктышке ушен, ӱдыр-рвезе-влак? 

- Шочмо элым, калыкым йӧратымаш кумыл да шочмо мландыжын ӱшанле эргыже улмыжо. 14-15 слайд
Туныктышо: Йоча-влак, а тендан кокла гычын иктаж-кӧ М.Казаковын вес почеламутшым ала пала ыле? Ала йоҥгалтарен пуашат тореш огыдал? (Йоча-влак почеламутым наизусть ойлат) 
Туныктышо:   А ынде поэмын содержаний дене пашам ыштена.  «Чын» але «шоя» ой прием (мужыр  паша 3 йодыш гыч) вашла тергымаш, оценкым шындымаш.

- Но кызытат эре шарнат Марий кундемыште онарым? (чын)
- Ик тукым дечын весе гоч Шомак-влак йомыт сугынь семын? (Шоя)
- Онар улмаш начар моткоч, Незер еҥлан ыш лий эҥертыш ? (Шоя)
- Куатым налын мланде деч, Мушкалтын илыше вӱдеш? (Чын)  
- Онар лӱддымӧ лийын? (Чын)
- Ваш келшымашым чот аклен, Йолташ верч ӱмыржым пуэн? (Чын)
 - пашам аралымаш да отметкым шындымаш.

Туныктышо: Сылнымут садвечыште чонланат ласка, Мутмастарын лӱмжӧ кугешнаш тарата. 16 слайд

Туныктышо: Уэш ме тендан дене, тунемшем-влак, уш-акылнам вияҥдашлан, нойыма деч каналташлан модыш дене модына, ушнам пудыратена. 17 слайд 
6.Иктешлымаш.
1)-Иктешлымаш пашам ыштена. Йоча-влак, урокнан эпиграфше тунемме темым тӱрыс почын пуыш мо?
[image: image6.emf]- Эпиграфыште автор Шочынава деке мелын савырна, марий калыкын чоныштыжо порылык эреак илыже да мландӱмбалне тыныс лийын шогыжо манын сӧрвала. А М.Казаковын Онарже поро улмыжлан кӧра йолташ верч ӱмыржымат чаманен огыл, лач тидыже марий калыкнан поро чонан улмыжым пеҥгыдемда. (Ик йоча)
- Керек-мыняр жап эртен гынат, Геройын чапше эреак яндар, тудым шочмо калыкше эреак пример шотеш конден да конда.(Вес йоча)
- Онар шке калыкшым тушман дечын арален шоген. (Кумшо йоча)
- Вет тудо шке шочмо мландыжын чын патриотшо лийын. (Нылымше йоча)
- Онар колен гынат, тудын подвигше нигунамат огеш мондалт, шочмо элым аралаш эре ямде лияш ӱжеш. (Визымше йоча)
2) М.Казаковын илыш да усталык корныжым иктешлаш манын, айста, йоча-влак, «Жап кужыт» йӧным кучылтын ончена. Кӧ эн ончыч доскаште шке иктешлымашыжым ышта?

- М.Казаков        1918 ий                      ?                                     ? 18 слайд
7.  Мӧҥгысӧ паша. 1.  Шарнымашым пӱсемдышаш паша: 

       Моло марий поэт-влакын шочмо калыклан да Марий Патырлан пӧлеклалтше почеламутыштым шергалаш да келшышыжым ушеш тунемаш. 

2. Уш-акылым вияҥдышаш паша:

М.Казаков нерген у материалым шымлаш да увертарымашым ямдылаш. 

3. Шкем шонаш таратышаш паша:

  «Лияш ыле ялт Онар гай…» темылан сочинений-миниатюрым сераш 

19 слайд
8.Отметкым шындымаш. 20 слайд
 Туныктышо: Тунемшем-влак, тачысе урок тыланда келшыш? Тугеже мый тыланда шкендам аклашлан посна лаштыкым ямдыленам. Кажне корнеш шкаланда отметкым шындыза. Тачысе уроклан тендан ик пеҥгыде отметке лекшаш. 

